
Жоба туралы қысқаша ақпарат 

Жоба аты 

 

AP14869303 «Қазақстанның ежелгі және қазіргі мәдениетіндегі 

қасқыр мен иттің рөлін этнозооархеологиялық зерттеу» 

Жоба өзектілігі 

 

Этнозоoархеология – этнологиялық, археологиялық және 

зоологиялық зерттеулерді біріктіретін пәнаралық ғылым саласы. 

Қазақстанның іргелі ғылыми зерттеулерінде  -  бұл бағытта 

қолданылатын тұңғыш жоба. 

Бұл жоба Қазақстандағы аса маңызды тақырыпты 

этнозоoархеологиятұрғысынан  зерттеуді көздейді, мұнда 

жерсіндірудің алғашқы іздері 8 ғасырға дейін сақталған және 

негізгі ақпаратты қасқыр/ит сүйектері мен жерлеулердің 

талдауларынан, жартастағы суреттерден, этнографиялық 

талдаулар мен генетикалық зерттеулерден алуға болады. Қазақ 

және түркі халықтарының Көкбөріге табынуы, Көкбөрінің 

ұрпағымыз деп санауын палеоэтнографиялық тұрғыда жаңа 

білімдер негізінде сараптаудың қажеттілігін алға тартады.   

Жоба мақсаты 

 

Жобаның негізгі мақсаты этнографиялық деректер, 

қорымдар мен қоныстардан археологиялық қазбадан табылған 

қасқыр мен ит сүйектерінің қалдықтары, қолданбалы сәндік 

өнер  туындыларындағы мен жартастағы суреттердің 

бейнелерін, сондай-ақ 14С остеологиялық және генетикалық 

талдаулармен бекітілген зооархеологиялық зерттеулерді 

зерделеу арқылы Қазақстанның голоцен және дәстүрлі 

мәдениеттеріндегі адамдар және қасқыр мен иттердің өзара 

қарым-қатынасын зерттеу болып табылады. 

Жоба міндеттері - Қасқырларға, иттерге және олармен байланысты қоныс, 

тайпаларға қатысты археологиялық және этнографиялық 

деректердің мәліметтер базасын жасау. Ол 4 дерекқордан 

тұратын болады: а - жерленген қасқыр мен ит сүйектері 

(тұрақтарда, тұрмыстық/шаруашылық шұңқырларда, 

қарапайым бейіттерде, элиталық қорымдарында, қоныстарда 

және т.б.); ә - қолданбалы нысандардағы көркем бейнелер (тас, 

ағаш, металл, сүйек, саз, тоқыма материалы); б - Қазақстанның 

петроглифтік ескерткіштерінің жартас-өнер суреттері; в – 

тарихи-этнографиялық жазбалар (деректер, статистикалық 

мәліметтер). 

- Осы құрылған деректер қорларының тақырыптық 

сандық-салыстырмалы талдауларын әзірлеу: географиялық 

орналасуы; хронологиясы; түрлердің әртүрлілігі және қоршаған 

орта; қасқырлар мен иттерге байланысты мәдени-

антропологиялық ерекшеліктер: көне жәдігерлер, киелі культ 

және наным-сенім жүйелері, этнолингвистикалық деректер, 

қасқыр аулаудың дәстүрлі әдістері, қасқыр терісін өңдеу, тазы 

мен төбеттерді аңшылық пен бақташылыққа үйрету, 

этномедицина, т.б.; тәжірибелік және қасқыр мен ит жерлеу  

қызметтері; жарияланған адам ДНҚ және ежелгі-ДНҚ (а-ДНҚ) 

деректері бойынша ежелгі адамзат мәдениетінің көші-қон 

жолдары;  

- Таңдалған аймақтардағы ақпаратты жаңартуға арналған 

далалық зерттеулер жүргізу. Археологиялық зерттеулер 

Сырдария өзені аңғарында ит қорымдарының ең көп 

шоғырланған жерлеріне, ал Шу-Іле мен Тарбағатай тауларына 



оңтүстік пен солтүстіктің әртүрлі климаттық және мәдени 

әсерлеріне ұшыраған бай петроглифтік мұрағаттарына қатысты 

болады. Этнографиялық және зоологиялық далалық зерттеулер 

қазақ халқы мен даласына тән танымдар, түрлер, құндылықтар 

жақсы сақталған екі аймақта шоғырлы зерттейді: Сырдария 

өңірі мен Алтай таулары аңғары. Аңшылық дәстүрлерді 

(қасқыр, тазы, төбетпен байланысты) зерттеу үшін Батыс 

Қазақстан өңірінің 4 аймағында қосымша зерттеулер 

жүргізілетін болады. 

- Зооархеологиялық зерттеулер: а - қасқыр мен иттердің 

қорымдары және ДНҚ талдаулары туралы басылымдар; ә - 

Қазақстандағы қазіргі қасқыр мен иттердің, соның ішінде сұр 

қасқырдың (еуразиялық, каспийлік) және иттердің түрлерінің 

остеологиялық-генетикалық талдаулары; б - таңдалған 

археологиялық орындардағы қасқыр мен ит сүйектерінің 

остеологиялық және а-ДНҚ талдаулары.  

- жиналған деректер негізінде голоцен эволюциясын және 

ит түрлерін қолға үйретуді түсіндіру және қайта құру; қасқыр 

аулаудың жойылған көне әдістерін, қасқыр/итпен байланысты 

байырғы символдар мен атрибуттар жүйесін қайта құру.  

Күтілетін және қол 

жеткізілген нәтижелер 

Зерттеу нәтижелері халықаралық және отандық деңгейде 

рецензияланатын ғылыми журналдарда жарияланады; 

«Қазақстан және Орталық Еуразияның ежелгі және қазіргі 

азулылары» атты иллюстрациялық ғылыми кітабы (ағылшын 

тілінде)  ғылыми айналымға енеді.  

